
ᐊᑐᓕᖅᑎᑕᐅᓂᖓ ᐃᓚᒌᓄᑦ ᐱᑦᓯᐊᙱᐅᑎᖃᑦᑕᖅᑐᓄᑦ 
ᐋᖅᑭᖃᑎᒌᒍᓐᓇᓂᕐᒧᑦ ᐱᖁᔭᖅ 

 
ᐃᖃᓗᐃᑦ, ᓄᓇᕗᑦ (ᑎᓯᐱᕆ 6, 2007) – ᐃᓕᓴᕆᒍᒪᓪᓗᒍ ᑲᓇᑕᓕᒫᒥ ᐅᓪᓗᖓ ᐃᖅᑲᐅᒪᓂᕐᒧᑦ 
ᖃᓄᐃᓕᒋᐊᕈᑎᖃᕐᓂᒧᓪᓗ ᐊᕐᓇᐃᑦ ᐋᓐᓂᖅᑎᖅᑕᐅᖃᑦᑕᕐᓂᖏᓐᓄᑦ, ᓯᕗᓕᖅᑎ ᐊᒻᒪᓗ ᒪᓕᒐᓕᕆᔨᒃᑯᓐᓄᑦ 
ᒥᓂᔅᑕ ᐹᓪ ᐅᑲᓕᖅ ᐅᓪᓗᒥ ᐅᖃᐅᓯᖃᖅᑲᐅᔪᖅ ᓄᓇᕗᒻᒥ ᓄᑖᒥᒃ ᐃᓚᒌᓄᑦ ᐱᑦᓯᐊᙱᐅᑎᖃᑦᑕᖅᑐᓄᑦ 
ᐋᖅᑭᖃᑎᒌᒍᓐᓇᓂᕐᒧᑦ ᐱᖁᔭᕐᒥ, ᐊᑕᖏᖅᑐᑎᒃ ᒪᓕᒐᓕᐅᖅᑎᓄᑦ ᐊᖏᖅᑕᐅᓚᐅᖅᑐᖅ ᓄᕕᐱᕆ 2006-ᒥ, 
ᐊᑐᓕᖅᑎᑕᐅᓛᖅᑐᖅ ᒫᑦᓯ 1, 2008. 
 

“ᐋᖅᑭᒋᐊᕈᑎᑦᓴᐃᑦ ᐊᖏᕐᕋᕆᔭᐅᔪᓂ ᐋᓐᓂᖅᑎᕆᓂᐅᕙᑦᑐᑦ ᓄᓇᓖᑦ ᓯᓚᑖᓃᖔᖃᑦᑕᖏᒻᒪᑕ, ᑭᓯᐊᓂ 
ᓄᓇᓕᓐᓃᑦᓴᐅᑎᒋᓪᓗᑎᒃ,” ᐅᖃᖅᓯᒪᔪᖅ ᐅᑲᓕᖅ. “ᓄᑖᖅ ᐱᖁᔭᖅ ᑐᕌᖓᓂᖃᑦᓯᐊᖅᑐᖅ ᐃᓄᐃᑦ 
ᐱᖅᑯᓯᖏᓐᓄᑦ ᑲᒪᒋᐊᕈᑎᖃᖅᑐᓂᓗ ᐃᓚᒌᓂ ᐋᓐᓂᖅᑎᕆᓂᐅᕙᑦᑐᓂᒃ ᐱᒋᐊᕋᑖᖅᓯᒪᑎᓪᓗᒍ. 
ᖁᕕᐊᒋᑦᓯᐊᖅᑕᕗᑦ ᐃᓚᒌᓄᑦ ᐱᑦᓯᐊᙱᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᓂᕐᒧᑦ ᐱᖁᔭᖅᑎᒍᑦ 
ᓴᖅᑭᕈᓐᓇᕐᓂᐊᖅᑐᑦ ᓄᓇᓕᓐᓂ ᒪᒥᓴᖅᐸᓪᓕᐊᒍᓐᓇᖁᓪᓗᒋᑦ.” 
 

ᑐᕌᒐᖓ ᐃᓚᒌᓄᑦ ᐱᑦᓯᐊᙱᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᓂᕐᒧᑦ ᐱᖁᔭᐅᑉ ᐱᓕᕆᔾᔪᑎᑦᓴᖃᖁᓪᓗᒋᑦ 
ᓄᓇᕗᒻᒥᐅᑦ ᐊᑕᖏᖅᑐᒥᒃ ᐋᖅᑭᖃᑎᒌᑦᑎᑦᓯᒐᓱᐊᕈᓐᓇᓂᕐᒧᑦ ᓄᖅᑲᖓᑎᑕᐅᖁᓪᓗᒍ ᐋᓐᓂᖅᑎᕆᓂᐅᕙᑦᑐᖅ 
ᐊᒻᒪᓗ ᐋᖅᑭᐅᒪᓂᖅᑕᖃᖁᓪᓗᒍ ᐊᑲᐅᙱᓕᐅᕈᑎᓪᓚᑦᑖᖏᑦ ᑲᒪᒋᔭᐅᒍᓐᓇᖁᓪᓗᒋᑦ. ᐃᓚᒌᓄᑦ 
ᐱᑦᓯᐊᙱᐅᑎᖃᑦᑕᖅᑐᓄᑦ ᐋᖅᑭᖃᑎᒌᒍᓐᓇᓂᕐᒧᑦ ᐱᖁᔭᖅ ᑐᕌᒐᖃᕐᓂᐊᕐᒥᔪᖅ ᕿᓚᒥᑦᓴᐅᑎᒋ 
ᐊᑦᑕᓇᖅᑐᒦᒍᓐᓃᑎᑦᓯᖃᑦᑕᓂᕐᒧᑦ ᓄᓇᓕᓐᓂ ᐃᑲᔪᖅᑎᐅᕙᑦᑐᑦ ᐋᓐᓂᖅᑎᖅᑕᐅᔪᒥᓂᕐᓄᑦ ᐃᓚᖏᓐᓄᓪᓗ 
ᑐᐊᕕᕐᓇᖅᑐᒦᒍᑎᖃᖅᑎᓪᓗᒋᑦ ᐱᔾᔪᑎᖃᕐᓗᑎᒃ ᐃᓚᒌᓂ ᐋᓐᓂᖅᑎᕆᓂᐅᕙᑦᑐᓂᒃ. 
 

ᐱᖁᔭᖅ ᐋᖅᑭᑦᓱᖅᑕᐅᓯᒪᔪᖅ ᓄᓇᓕᓐᓂ ᐊᐅᓚᑕᐅᒍᓐᓇᖁᓪᓗᒍ, ᐋᖅᑭᐅᒪᑦᓯᐊᖅᑐᓂᒃ ᐊᑑᑎᖃᑦᓯᐊᖅᑐᓂᓪᓗ 
ᐊᑐᐊᒐᖅᑕᖃᖁᓪᓗᒍ ᒪᓕᓐᓂᖃᑦᓯᐊᕐᓗᑎᒃ ᐃᓕᖅᑯᓯᖅᑎᒍᑦ ᐅᑉᐱᕆᔭᑦᑎᓐᓄᑦ. ᐱᖁᔭᖅ ᐃᓗᓕᖃᖅᑐᖅ 
ᓄᓇᓕᓐᓂ ᐋᖅᑭᖃᑎᒌᒍᓐᓇᓂᕐᒧᑦ ᒪᓕᑦᑕᐅᒋᐊᓕᒻᒥᒃ ᐱᔨᑦᓯᕋᖅᑎᐅᔪᑦ ᐃᓕᖅᑯᑦᑎᓐᓄᑦ ᑐᕌᖓᓂᖃᑦᓯᐊᖅᑐᓂᒃ 
ᐅᖃᐅᔾᔨᒋᐊᕈᓐᓇᖁᓪᓗᒋᑦ, ᑕᒪᒃᑮᓐᓄᑦ ᐋᓐᓂᖅᑕᐅᓯᒪᔪᒧᑦ ᐱᓂᕐᓗᐃᔪᒥᓂᕐᒧᓪᓗ, ᓄᓇᓕᓐᓂ 
ᓴᐃᒪᖃᑎᒌᓐᓂᖃᑦᓯᐊᑲᓐᓂᕈᓐᓇᖁᓪᓗᒋᑦ. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑐᖅ: 
ᑭᐅᕋᓐ ᖃᑉᓗᓇ 
ᓯᕗᓕᖅᑎᐅᑉ ᐊᓪᓚᕝᕕᖓᓂ 
(867) 975-5059 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca.  

